
Дневни билтени

На 07.07.2023 во 09.40 часот во Тетово од полициски службеници од СВР Тетово е
лишен од слобода А.К.(36) од с.Глоѓи, тетовско. Тој бил баран по издадена судска
наредба, затоа што е осуден на казна затвор во траење од една година и шест месеци,
поради сторено кривично дело казниво по чл.300 од Кривичниот законик. Лицето е
приведено и спроведено во Казнено поправна установа Затвор - Тетово за издржување
на казната.

На 07.07.2023 од страна на полициски службеници од криминалистичката полиција при
СВР Битола спроведена е акциска контрола на повеќе локации на подрачјето на Битола
во рамки на „Безбедно лето 2023". Во текот на контролата во парк лоциран во близина
на Саат Кулата во Битола, беа затекнати С.С.(38), М.Н.(63), М.Ж.(60) и С.М.(66), сите од
Битола, како играат комар, при што кај нив биле пронајдени пари и други предмети. По
документирање на настанот против нив ќе биде поднесена соодветна пријава. На ул.„8"
во Битола, пак, од страна на полициски службеници од криминалистичката полиција
лишени од слобода се Џ.М.(21) и Т.В.(23), двајцата од Битола, бидејќи кај нив биле
пронајдени и одземени марихуана и дробилка. По документирање на случајот против
нив ќе биде поднесена соодветна пријава. На 08.07.2023 во времето од 00:00 до 01:00
часот од страна на полициски службеници од криминалистичката полиција од СВР
Битола извршена е контрола на угостителски објект лоциран на ул.„Фуштани“ во Битола,
каде што се затекнати 7 малолетници. Тие со потврда се предадени на родителите. Исто
така, ноќта во периодот од 00.00 до 03.30 часот извршена е контрола во 5 угостителски
објекти во Битола, при што во два објекти се констатирани прекршоци кои ќе бидат
соодветно санкционирани.

На 07.07.2023 во 22.30 часот на подрачјето на Бит Пазар, полициски службеници го
лишиле од слобода С.М.(22) од Скопје, затоа што кај него била пронајдена и одземена
марихуана. По целосно документирање на случајот ќе следи соодветен поднесок.

На 07.07.2023 во 09.30 часот во СВР Охрид е приведен Р.Т.(65) од охридското село
Лескоец. Тој се барал врз основа на наредба од Основниот суд во Охрид за издржување
казна затвор, по што бил спроведен во Казнено - поправната установа „Затвор-Струга“
за издржување на казната.

Секторот за внатрешни работи Скопје во текот на вчерашниот ден (07.07.2023)
продолжи со контролите во областа на сообраќајот. На територија на град Скопје
изречени се вкупно 160 мерки, меѓу кои за возење повеќе од дозволената брзина 30
санкции, 10 санкции за возење без возачка дозвола, три мерки за прекршоци што ги
прават возачите на мотоцикл. Изречени се четири мерки за користење мобилен телефон
при возење, седум санкции за минување на затворен сигнал - црвено светло, пет
санкции за некористење сигурносен појас, три санкции за технички неисправни и
нерегистрирани возила...

На 07.07.2023 во 13.33 часот во Полициска станица Кочани е пријавено дека на
ул.,,Тодосија Паунов“ во Кочани, товарно возило ,,форд транзит“ со скопски регистарски
ознаки, управувано од Ј.К.(32) од с.Три чешми, штипско, удрило во пешакот В.Ш.(69) од
Кочани и го напуштило местото, но подоцна Ј.К. е пронајден и лишен од слобода. Во
несреќата пешакот В.Ш. се здобил со тешки телесни повреди, констатирани во Општата
болница Кочани. Во координација со Јавен обвинител увид на местото извршила екипа
од Полициска станица Кочани.

На 07.07.2023 во периодот од 15.00 до 21.00 часот на територијата на СВР Битола
спроведена e засилена акциска контрола за санкционирање на возачи кои управуваaт
возило со брзина поголема од пропишаната, при што санкционирани се 109 возачи. Од
вкупно 109 возачи, 43 возачи ја пречекориле брзината во населено место, а 66 надвор
од населено место. На сите прекршители изготвени им се соодветни поднесоци.

На 08.07.2023 во 01.55 часот во СВР Битола е пријавено дека на пат А-3 Прилеп-Ресен,
во близина на место викано „Петилеп“, патничко возило удрило во пешакот А.А.(43) од
Прилеп и го напуштило местото. По несреќата пешакот А.А. бил пренесен во Клиничка
болница Битола, каде му биле констатирани тешки телесни повреди. За случајот е
известен Јавен обвинител, а увид на местото на несреќата извршила екипа од СВР
Битола.

На 07.07.2023 во периодот од 15.00 до 21.00 часот на подрачје на СВР Струмица била
спроведена засилена контрола над возачи кои управуваат моторни возила со брзина
поголема од дозволената. Притоа биле констатирани 64 прекршувања на
ограничувањата за брзина, од кои 20 на подрачје на Струмица, 16 на подрачје на
Гевгелија, 15 на подрачје на Валандово и 13 на подрачје на Радовиш. Сите
констатирани прекршоци биле соодветно санкционирани.

На 07.07.2023 во 01.30 часот на улица во с.Штука, струмичко, 14-годишник од
с.Иловица, струмичко, управувајќи мотоцикл „џилера 125“ без регистарски ознаки,
изгубил контрола и паднал на коловозот. Во несреќата малолетникот се здобил со тешки
телесни повреди, констатирани во Медицински центар Струмица. Увид на местото
извршила екипа од СВР Струмица.

На 07.07.2023 од 15.00 до 21.00 часот, на подрачјето на СВР Охрид преземени се
засилени сообраќајни контроли при што полициските службеници затекнале и
санкционирале 52 возачи, кои управувале моторни возила со брзина поголема од
дозволената (Охрид-20, Струга- 14, Кичево-14, Дебар-04).

На 07.07.2023 во 15.15 часот во Полициска станица Аеродром, С.С.(35) од Скопје
пријавила дека на бул.„Трета македонска бригада“ била касната од куче скитник.

На 07.07.2023 во 16.40 часот во Полициска станица Гази Баба, В.Б.(59) од Скопје
пријавил дека на ул.„Зеничка“ бил каснат од куче скитник.

 На 07.07.2023 полициски службеници од Отсекот за недозволена трговија со дрога и
оружје при СВР Куманово ги лишиле од слобода И.А. (42) и М.С. (40), двајцата од
Куманово. При преглед на патничко возило управувано од И.А. бил пронајден хероин.
Тие биле приведени во полициска станица и по целосно документирање на случајот
против нив ќе следуваат соодветни пријави.

На 07.07.2023 во 23.20 часот во село Јосифово, валандовско, полициски службеници од
Одделението за внатрешни работи Валандово го лишиле од слобода Г.А.(26), жител на
селото. При преглед кај него била пронајдена бела прашкаста материја. За случајот е
известен Јавен обвинител од Основното јавно обвинителство Гевгелија и по негово
целосно документирање против Г.А. ќе биде поднесена соодветна пријава.

На 07.07.2023 во 20.45 часот во угостителски објект во Тетово од полициски
службеници од СВР Тетово е лишен од слобода У.И.(43) од Тетово, затоа што кај него
биле пронајдени кокаин и кафеава прашкаста материја. По целосно документирање на
случајот ќе следи соодветен поднесок.

На 07.07.2023 полициски службеници од Отсекот за недозволена трговија со дрога и
оружје при СВР Куманово го лишиле од слобода А.А.(32) од Куманово, бидејќи кај него
била пронајдена марихуана. А.А. бил приведен во полициска станица и по целосно
документирање на случајот против него ќе следува соодветна пријава.

На 08.07.2023 околу 01.15 часот во Тетово од полициски службеници се лишени од
слобода Д.Б.(39) и С.С.(27), двајцата од Данска, затоа што кај нив бил пронајден и
одземен кокаин. По целосно документирање на случајот ќе следи соодветен поднесок.

На 07.07.2023 во 19.30 часот во Тетово од полициски службеници од СВР Тетово е
лишен од слобода С.А.(45) од с.Шипковица, тетовско, затоа што при извршен претрес во
рамки на акциска контрола во неговата фирма во Тетово, биле пронајдени 40 лаптоп
компјутери, на кои била инсталирана нелиценцирана софтверска програма. По целосно
документирање на случајот ќе биде поднесен соодветен поднесок.

На 08.07.2023 околу 00.30 часот од полициски службеници од СВР Тетово, при акциска
контрола во угостителски објекти на подрачјето на Тетово, по извршено мерење со уред
„фонометар“ во два угостителски објекти е констатирано нарушување на јавниот ред и
мир со пуштање на гласна музика, повеќе од законски дозволените граници. Против
лицата кои стопанисуваат со угостителските објекти се поднесени соодветни поднесоци.

На 08.07.2023 во 00.30 часот во Тетово од полициски службеници од СВР Тетово е
приведен С.Т.(18) од Тетово, затоа што кај него била пронајден пиштол „екол“, шаржер
и еден куршум. По целосно документирање на случајот ќе следи соодветен поднесок.

Во текот на вчерашниот ден (07.07.2023) Министерството за внатрешни работи спроведе
акциска контрола на територијата на Република Северна Македонија за санкционирање
на возила кои се движат со брзина поголема од дозволената, при што санкционирани се
522 возачи. Од нив 41 возилo се движелo со брзина над 50 километри на час повеќе од
дозволеното, а шест возила се движеле со дури над 70 километри на час повеќе од
дозволената брзина. Притоа, 227 возачи ја пречекориле брзината во населено место, а
295 надвор од населено место.

На 07.07.2023 во 14.03 часот во СВР Скопје е пријавено дека на ул.„Крсте Асенов“
настанал пожар во стан сопственост на И.М.(73) до Скопје. Пожарот е изгаснат со
интервенција на противпожарната единица Скопје, при што еден пожарникар поради
вдишување чад бил пренесен во Комплекс клиники „Мајка Тереза“ за укажување на
лекарска помош. Полициски службеници излегле на местото на настанот.

На 07.07.2023 во 16.46 часот во СВР Битола било пријавено дека во отворениот
Олимписки базен во Битола се удавил С.С.(22) од Шпанија. Смрт констатирал лекар, а
увид на местото извршила екипа од СВР Битола. По наредба на јавен обвинител телото е
предадено на обдукција.

На 08.07.2023 во 00.10 часот во Полициска станица Карпош, Б.Б.(48) од Скопје
пријавил дека на 07.07.2023 околу 20.15 часот, на паркинг во близина на угостителски
објект на подрачјето на Карпош, по претходна расправија, бил физички нападнат од
женско лице Н.С.. Се преземаат мерки за расчистување на случајот.

СВР Струмица, поднесе кривична пријава против Н.С.(28) од с.Воиславци, поради
постоење основано сомнение за сторени кривични дела „неовластено производство и
пуштање во промет на наркотични дроги, психотропни супстанции и прекурсори“ и
„овозможување и употреба на наркотични дроги“. Пријавениот на 21.10.2022 им продал
марихуана и амфетамин на две лица и им овозможил да ја употребат во неговото
патничко возило „ауди“.

На 08.07.2023 во 02.10 часот во Полициска станица Струмица, А.Х.(22) од Струмица
пријавил дека на 07.07.2023 во 23.50 часот во дворот од семејната куќа во Струмица, по
претходна расправија, бил физички нападнат со тврд предмет од неговиот брат С.Х.. Се
преземаат мерки за расчистување на случајот.

На 07.07.2023 во 22.40 часот во Тетово полициски службеници од СВР Тетово го лишиле
од слобода С.Р.(25) од с.Добарце, тетовско, постапувајќи по пријава од женско лице од
тетовско, со кое порано бил во љубовна врска, според која ја вознемирувал и ѝ се
заканувал. По целосно документирање на случајот ќе следи соодветен поднесок.

Вчеравечер (07.07.2023) во периодот од 21.30 до 22.30 часот на влезот пред скопско
Арачиново, од полициски службеници на МВР, во рамки на оперативниот план „Безбедно
лето 2023“, извршена е акциска контрола на лица кои управуваат возила, во однос на
почитување на прописите од Законот за безбедност на сообраќајот на патиштата. За
време на контролата биле констатирани четири сообраќајни прекршоци, од кои најмногу
за управување возило без возачка дозвола и за непочитување на прописите кои важат
за возач-почетник, непоседување на соодветна документација за возилото и неносење
на заштитен појас, и сите се соодветно санкционирани. Акциските контроли ќе
продолжат и во наредните денови со цел подигнување на безбедноста во сообраќајот,
како и зголемување на безбедноста во заедницата.

На 08.07.2023 во Полициска станица Гевгелија, Н.Т.(51) од Богданци пријавил дека
околу 01.30 часот во Стар Дојран бил физички нападнат од едно лице. Се преземаат
мерки за расчистување на случајот.

На 07.07.2023 во Полициска станица Тетово, А.С.(36) од Р.Албанија пријавил дека околу
13.30 часот во Тетово бил физички нападнат од М.А.(50) од Тетово. Се преземаат мерки
за расчистување на случајот.

На 07.07.2023 во 17.05 часот во Полициската станица Гевгелија, М.Н.(47) од Скопје
пријавил дека додека извршувал работни задачи како царински службеник на Граничен
премин Богородица, бил физички нападнат од З.З. од Кочани. По целосно расчистување
и документирање на случајот, против З.З. ќе биде поднесена соодветна пријава.

На 07.07.2023 во 14.19 часот во Полициска станица Гази Баба, В.П.(22) од Скопје
пријавил дека околу 01.00 часот пред угостителски објект на подрачје на Гази Баба бил
физички нападнат од едно лице. Се преземаат мерки за расчистување на случајот.

На 07.07.2023 околу 20.30 часот во Полициско одделение Петровец, И.З.(44) од
с.Романовце пријавил дека во с.Средно Коњари бил физички нападнат од едно лице. Се
преземаат мерки за расчистување на случајот.

На 07.07.2023 во 11.00 часот во Штип од полициски службеници е лишена од слобода
52-годишната В.Ж. од Штип, затоа што агресивно се однесувала кон нив, попречувајќи
ги во извршување на службени дејствија. По целосно документирање на случајот против
неа ќе следи соодветен поднесок.

ОВР Гевгелија поднесе кривична пријава против Р.А.(42) од Гевгелија, поради постоење
основано сомнение за сторено кривично дело „злоупотреба на службена положба и
овластување“. Пријавениот, како одговорно лице во правно лице од Гевгелија, во три
наврати извршил пречекорување на своите законски овластувања на начин што
согласно Одлуката за забрана и посебен режим на движење на територијата на
државата од 21.00 до 06.00 часот, со со цел спречување на ширење на заразната болест
Ковид-19, на 26.03.2020 на три лица од Гевгелија им издал дозволи за движење за
вршење на сменска и ноќна работа во пекарница и покрај тоа што тие не биле во
работен однос во наведениот субјект.

На 08.07.2023 во 09.00 часот во Полициска станица Струмица, В.Т.(20) од Струмица
пријавил дека околу 04.00 часот, пред угостителски објект во Струмица, бил физички
нападнат од неколку лица. Се преземаат мерки за расчистување на случајот.

На 08.07.2023 во 05.00 часот во СВР Скопје е пријавено дека во стан на подрачјето на
Шуто Оризари има починато бебе. Според пријавеното, откако таткото Џ.Р.(32)
забележал дека бебето не дише, повикал екипа од Итна медицинска помош која
констатирала смрт без видливи траги на насилство. Полициски службеници излегле на
местото, а по наредба на Јавен обвинител телото е предадено на обдукција.

На 07.07.2023 во 18.10 часот во Полициско одделение Жеровјане, Ф.С.(24) од с.Челопек
пријавил дека на 06.07.2023 околу 19.30 часот, на регионалниот пат с.Брвеница -
с.Челопек, бил физички нападнат од Б.А.(30) од с.Челопек. Се преземаат мерки за
расчистување на случајот.

ОВР Гевгелија поднесе кривична пријава против Л.Б.(56) од с.Богородица, гевгелиско,
поради постоење основано сомнение за сторено кривично дело „злоупотреба на
службена положба и овластување“. Пријавениот, во својство на одговорно лице во
правно лице од с.Богородица, извршил пречекорување на своите законски овластувања
на начин што согласно Одлуката за забрана и посебен режим на движење на
територијата на државата, со цел спречување на ширење на заразната болест Ковид-19,
на 30.03.2020 на лице од с.Богородица му издал дозвола за движење за вршење на
сменска и ноќна работа во правното лице, иако лицето не било во работен однос во тој
правен субјект, со што му овозможил издадената дозвола да може да ја користи без
оправдани причини за други цели.

